MISIONI § SHQIPTAR

Blessed Mother Teresa Albanian Mission
739 Browns Line, Etobicoke, Ontario M8W 3V7
Tel. 416 503 4509 dhe 647 558 9382
www.misioninenetereza.com

Cdo té dielé né orén 12:30 Rruzarja dhe Mesha Shenjte

| besuan Shkrimit Shenjt

8 Mars 2015

Ishin afér Pashkét e hebrenjve e Jezusi u ngjit né Jerusalem. Né Tempull gjeti shités gesh, delesh e
péllumbash dhe thyes té té hollash duke ndenjur aty. Atéheré e punoi njé frushkull konopésh dhe i
déboi nga Tempulli té gjithé sé bashku me dele e me ge. Thyesve u derdhi té hollat dhe u rrézoi
tavolinat. Shitésve té péllumbave u tha: “Higni kéta prej kéndej e mos e béni shté-piné e Atit tim
shtépi tregtie!” Nxénésit e tij u kujtuan se éshté né Shkrim shenijt: “Zelli pér Shtépiné ténde mé bren!”.
Atéheré ndérhyné judenjté dhe e pyetén: “C’shenjé na jep se guxon té veprosh késhtu?” Jezusi u
pérgjigji: “Rrénojeni kété Tempull e uné do ta rindértoj pér tri dité!” “Dyzet e gjashté vjet zgjati ndértimi
i kétij Tempulli — i pérgjigjén judenijté — e ti do ta ndértosh pér tri dité?” Porse Jezusi foli pér tempullin
e trupit té vet. Kur u ringjall prej sé vdekuri, atéheré u ra ndér mend nxénésve se kété kishte dashur
té thoté dhe i besuan Shkrimit shenjt dhe fjalés qé tha Jezusi. Gjaté géndrimit té€ Jezusit né Jerusalem
né kohé té festés sé Pashkéve, shumé besuan né emrin e tij, kur pané shenjat qé béri. Porse veté
Jezusi nuk kishte shumé besim né ta, sepse i njihte miré té gjithé. Nuk kishte nevojé t'i déshmonte
kush pér njeriun: sepse ai e dinte miré cka njeriu ndryn pérbrenda. Gjn 2, 13-25

Mesha Shenijte....

Mesha kremtohet ¢do té dielé né orén 12:30 te
Kisha: Our Lady of the Miraculous Medal, 739
BROWN'’S LINE, Etobicoke, M8W 3V7 (Browns
Line & Evans Avenue) Phone (416) 255-2721. Kisha
ndodhet menjehere mbrapa Slovenia Credit Union.
Public transport: Brown’s Line at Coules Court North
Farside (15 m N) 123. Per me shume informacion
shih fagen internet: www.ourladyofmm.com

Kalendari liturgjik...

9 Mars Shen Frangeska e Romés
10 Mars 40 Martiret e Sebastes
11 Mars Shen Konstantini
12 Mars Shen Maksimiliani
14 Mars Shen Matilda

Udha e kryqit...

Te premten udha e kryqit kremtohet ne
oren 7:45pm.

Rregullat e Krezhmes... Né kohen e
Krezhmes e Mérkurja e Pérhime dhe té€ Premtet
dhe té Shtunen e Madhe jané dité njineset dhe
abstinencet. Njinesa asht marrja e nji vakti
kryesor t'vetém n'dité por Kisha Katolike lejon
me marr pak ushgim n'mjes e n'darké, pérveg
vaktit kryesor. Abstinenca 4sht mos-
konsumimi i mishit apo i 1éngjeve té mishit.

Kursi i gjuhes shqipe...

Cdo te diele ne oren 11 te ambientet e
Kishes ne Browns Line vazhdon kursi i
gjuhes shqgipe per femijet (Ph. 416.503-4509)

Viti 2015, kalendar aktivitetesh...

Te shtunen 11 Prill Easter Party; te dielen
9 Gusht dita e piknikut; te dielen 6
Shtator shtegtimi ne Midland Ontario; te
shtunen 28 Neéntor Party festa e
Pavaresise; te shtunen 19 Dhjetor
Christmas Party.

Hakun e Kishes per vitin 2015

e kane dhene: Leke Kapllaj, Sokol Ujka

Deri tani kane dhene:

Aleks Coku
Arben Toma
Edi Linadi
Leke Kapllaj
Luk Gjolaj
Marash Martinaj
Martin Pjetri
Nik Biqi
Pjeter&Bep Dreshaj
Prek Lekaj
Preke Gjonaj
Shpend Pllumaj
Sokol Ujka

Vladimir Doda

Zoti ua shperblefte ne te mira e ua shtofte!

Per Hakun e Klshes: Vini re...

Sikur eshte caktuar me vendim te shumices se
anetareve Haku Vjetor i Kishes eshte 500 dollare
dhe mund te jipet ne cash, check ose me credit card
(shih fagen website misioninenetereza.com Donate
Now for Blessed Mother Teresa Mission), ne nje
shume te vetme ose pjese pjese gjate vitit. Ata te
cilet per arsye te ndryshme jane ne veshtiresi te
kontaktojne drejperdrejt me famullitarin.

E ARDHMJA E SHPIRTIT

Nga Gjergj Meta

Spektrit t& botimeve dhe gjinive té botuara
sot né Shqipéri i mungon e ashtéquajtura
letérsi shpirtérore. Ka klasiké té mendimit



shpirtéror té cilét njinen pak ose aspak nga
lexuesi i mesém shqgiptar. Sigurisht éshté
pérkthyer ndonjé libér klasik, sikurse ai i
Rréfimeve té shén Agustinit i cili, edhe pse
me problemet e veta t& pérkthimit, ka
qgarkulluar mjaft né duar t€ njerézve. Aty-
kétu népér komunitete fetare éshté botuar
ndonjé klasik, si p.sh. Shén Bazili apo Tomé
Akuini, Ignaci i Loyolés apo Tereza e Avilés,
por qé nuk kané& pasur njé shtrirje aq sa
duhet.

Cfaré jané botimet shpirtérore dhe pse jané
té réndésishme té jené né njé gjuhé té
caktuar e sidomos né shqip? Sé pari duhet
té themi gé kur flasim pér jeté shpirtérore
nuk flasim pér njé pérmasé e cila i takon njé
religjioni apo njé komuniteti fetar né ményré
eksluzive, pasi me shpirtin nuk merren
vetém feté. Me shpirtin e njeriut merret
edhe letérsia, edhe muzika, edhe filozofia,
psikologjia apo sociologjia e secila prejt tyre
kontribuon né njé faré ményré e né disa
aspekte té asaj gé& ne e quajmé jeté
shpirtérore. Njé njeri mund té€ mos besojé
né njé religjion, por ai nuk mund t& mos
keté njé jeté shpirtérore. Kétu shkelim né
njé terren té pashtershém i cili gjithsesi na
tejkalon né cdo pérpjekje tonén pér ta
kuptuar apo pér ta rrethshkruar. Né rradhé
té paré jeta shpirtérore éshté jeté e si e tillé
éshté pérvojé konkrete. Shpesh pérvoja
konkrete, duke gené edhe mjaft personale, i
shket mundésisé sé& “kafazit” né té cilin
shpesh ne duam té fusim cdolloj pérvoje.
Kjo sepse njeriu né vetevte, dhe Kkjo
pérmasé e tij né vecanti, éshté shumé e
mistershme né kuptimin e Qjérésisé,
lartésisé dhe gjatésisé sé shtrirjes, té
mundésisé sé kuptimit e t& pérjetimit.
Thjesht po té nisemi nga pérvojat tona mé
té thjeshta ne shpesh e kapim veten mat né
gjéra gé mé paré nuk i kishim vérejtur né
jetén toné. Shpesh edhe vetvetja na befason
e kjo na shtyn té mendojmé se sa té
mistershém jemi pér veten toné e jo mé
pastaj pér té tjerét apo té tjerét pér ne.

Jané disa pérvoja jetésore, g€ mua mé
pélgen t'i quaj “t&¢ fundme”, sepse
géndrojné né fund, pra né themel té
ekzistencés toné, sikurse pérvoja e lindjes,
vdekjes, miqésisé, dashurisé, dhimbjes,
vuajties, tradhétisé, besnikérisé, kuptimit té
jetés, drejtimit té saj, plagét qé na dhembin
pérbrenda etj. etj, té cilat kané nevojé pér
nj¢ reflektim mé shumé se sa thjesht
konstatimi i tyre material apo klinik, apo njé
pérjekje pér t’i shpjeguar népérmjet teorive
psikonalitike. Pikérisht njé qgasje e tillé i
mungon botimeve apo diskursit publik a
komunitar né pérgjithési kétu né vendin
toné.

Jo vetém nuk ka revista a botime té
specializiuara, por shpesh edhe Kkur
ndeshesh me mundésiné e botimit té kétyre
veprave menjéheré likujdohet si dicka gé ka
té béjé me njé komunitet fetar, ndérkohé gé
kéto jané pérvojat njerézore mé té
réndésishme, reflektimi rreth té cilave éshté
reflektimi mbi veté jetén.

Botimet apo nismat me karakter shpirtéror,
dhe dua ta ritheksoj jo domosdoshmérisht
fetar, paragiten si njé nevojé e madhe pér
realitetin  toné  shqiptar. Mund té
konstatojmé& me lehtési se si realiteti joné
éshté “helmuar” me konfliktualitet i cili
mbetet ende protagonist i padiskutueshém i
jetés sé pérditshme, jo vetwm né
marrédhéniet ndérmjet grupeve kriminale
(natyrshém kétu), por fatkeqgésisht edhe né
marrédhéniet ndérmjet individéve, ndérmjet
botés akademike e politike, e sidomos né
ndértimin e shoqgéris€é dhe né qasjen-
pérplasje té vizioneve té€ ndryshme té jetés.
Ka shumé helm, shumé urrjetie e shumé
nervozizém pérreth. Jemi té gjithé fajtoré,
sepse e ushgejmé sé pari brenda nesh njé
gjé té tillé, nuk jemi té geté e t& kénaqur me
vetveten mé sé pari. Kété gjé ua pércjellim
atyre qé jané mé té rinj, fémijéve etj. Késhtu
prishim t& tashmen e t& ardhmen.

Njé pérshpirtshméri (spiritualitet), fjala vjen,



e dialogut nevojitet urgjentisht gé té hyjé né
jetén toné dhe sidomos né curriculum-et e
formimit. Sa shumé té rinj apo té reja sot
shikon gé nuk diné té strukturojné kohén e
tyre dhe “e vrasin” até, té pavetédijshém se
késhtu po i vret ajo? Sa shumé té rinj apo té
reja sot jané né kérkim té& njé kuptimi
ekzistencial té jetés sé tyre e té njé kuptimi
pse jeta e tyre duhet té& zhvillohet e té
jetohet né Shqipéri, apo thjesht pse duhet
té jetohet? Sa shumé sot ambjentet e
specializuara népér spitale jané té paafta té
ofrojné njé shérbim né kurat palliative apo
né trajtimin njerézor t& njé pacienti? Sa
hapésira u ofrojmé sot cifteve té& reja né
krizé pér t’'i ndihmuar, jo gé té béjné njé
divorc mé té& pérshpejtuar, por pér té
rithemeluar edhe njéheré dashuriné e tyre,
qé kur nisi dukej e pérjetshme?

Sot, jo vetém duke marré nga jashté
botime, ¢cka do té isht dicka shumé e mirg,
por mendoj se edhe ne daléngadalé kemi
mundésiné gé té fillomé té mendojmé pér
njé spektér té tillé botimesh né Shqipéri e
kéta té shkojné né duart e lexuesve, pasi do
t’i ndihmojné né reflektimin e tyre pér njé
njeri mé té shéndetshém, pér njé shogéri
mé t& mire dhe njé jeté mé autentike. E
ardhmja o ndértohet duke u nisur nga
shpirtérorja ose ajo do té jeté katastrofike.

>4 EAR JESUS.
help me to spread Thy fragrance everywhere I
go. Flood my soul with Thy spirit and love.
Penetrate and possess my whole being so
utterly that all my life may only be a radiance of
Thine. Shine through me and be so in me that
every soul I come in contact with may feel Thy
presence in my soul. Let them look up and see
no longer me but only Jesus. Stay with me and

then I shall begin to shine as you shine, so to
shine as to be a light to others.

Pope Francis

@Pontifex
Let us build our lives of faith on the rock who
is Christ.

